
Иисус Христосын шачмыжы

1 Ти жепӹн Август кесарь мулäндӹжӹ мычкы халыкым шотлен
сирäш шӱден. 2 Тидӹ пӹтäриш шотлен сирӹмäш ылын. Ти жепӹн
Сириштӹ Квириний вуйлатен. 3 Цилäн ӹшке вырлыкыштын
халашкы сирäлтäш кенӹт. 4 Иосиф Давидӹн вырлыкшы гӹц ылын,
седӹндон Галилейӹштӹшӹ Назарет хала гӹц Иудейӹштӹшӹ
Давидӹн Вифлеем лӹмäн халашкыжы кен. 5 Сирен шотлымашкы
марлан нäлшäшлык Марияжы доно кен. Мария мӹшкӹрäн ылын. 6
Вифлеемӹштӹ ылмышты годым Мариялан äзäм ӹштäш жеп шон. 7
Мария пӹтäриш тетям, эргӹм, ӹштен, Тӹдӹм савыцеш вӹдӹлӹн,
шуды йäшлäш пиштен. Пöртӹштӹ нӹнӹлäн вäр уке ылын. 8 Тӹ
кымдемӹшток кӹтöзӹвлä алыкышты ылыныт. Нӹнӹ йыдым кӹтöм
ороленӹт. 9 Трӱк анзыкышты Кого Хозан аньтьылжы лäктӹн дä
Кого Хозан сотыжы нӹнӹм валгалтарен. Кӹтöзӹвлä когон
лӱдӹнӹт, 10 но аньтьыл келесен: «Идä лӱд! Мӹнь тäлäнда пуры
уверӹм кандем, цилä халыклан сусум увертäрем. 11 Тагачы
Давидӹн халаштыжы тäмдäм Ытарышы — Христос, Кого Хоза
шачын. 12 Теве тäлäндä пäлӹк: тä вӹдӹл пиштӹмӹ Äзäм шуды
йäшлäштӹ мода». 13 Трӱк ти аньтьыл сага пӹлгом гӹц виäн
аньтьылвлä когон шукын лäктӹнӹт, нӹнӹ Йымым мактенӹт: 14
«Йымылан кӱшнӹ лӹмлештарӹмäш лижӹ! Тӹдӹн пуры кымыл
доно ӹлӹшӹ эдемвлäлäн мӱлäндӹ вӹлнӹ тыр лижӹ!» 15
Аньтьылвлä пӹлгомыш пöртӹлмӹкӹштӹ, кӹтöзӹвлä икӹжäк-
иктӹштӹлäн попенӹт: «Äлдä Вифлеемӹш кенä, Кого Хоза ма
гишäн увертäрӹмӹм, тӹштӹ ма лимӹм, анжалына». 16 Нӹнӹ
талашен лäктӹнӹт, мимӹкӹштӹ, Мариям, Иосифӹм дä шуды
йäшлäштӹ кишӹ Äзäм моныт. 17 Нӹнӹм ужмыкышты, ти Äзä
гишäн анзыцок нӹнӹлäн мам увертäрӹмӹм келесенӹт. 18 Тидӹм



колмыкы, кӹтöзӹвлäн попымыштылан цилäн когон öрӹнӹт. 19 А
Мария цилä тидӹм шӱмӹшкӹжӹ пиштен дä тидӹ гишäн со шанен.
20 Кӹтöзӹвлäлäн попымы семӹньок цилä лин.
Ужмы-колмыштылан Йымым лӹмлештäрен дä мактен, нӹнӹ
мӹнгеш пöртӹлӹнӹт.


